
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵՒ ՄԱՍԻՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ   ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ



1․ Ընթացիկ իրավիճակը և իրավական ակտի ընդունման անհրաժեշտությունը

2020թ. նոր տիպի կորոնավիրուսի տարածման և դրա կանխարգելմանն ուղղված իշխանությունների իրականցրած քայլերի, ինչպես նաև 44-օրյա պատերազմի ընթացքում և հետպատերազմյան շրջանում հայաստանյան մեդիատիրույթում տարածվող ապատեղեկատվությունը մեծ վնաս էր հասցնում ոչ միայն բնակչության բարոյահոգեբանական վիճակին, այլ նաև ուղիղ սպառնալիք էր ՀՀ ազգային անվտանգությանը։
«Մեդիա և տեղեկատվական գրագիտության քաղաքականության և ռազմավարության վերաբերյալ ազգային խորհրդատվություն» ծրագրի իրականացումը միտված է հանրության շրջանում մեդիագրագիտության վերաբերյալ գիտելիքների բարձրացմանը, ծրագրի շրջանակներում քննարկումների արդյունքներով համապատասխան տեղեկատվական նյութերի և տեսահոլովակների պատրաստմանը։ 
ՅՈՒՆԵՍԿՕ-ի գործող ընթացակարգերի համաձայն, 2021-2022թթ. մասնակցության ծրագրի շրջանակներում կազմակերպության հավանությանն արժանացած «Մեդիա և տեղեկատվական գրագիտության քաղաքականության և ռազմավարության վերաբերյալ ազգային խորհրդատվություն» ծրագրի իրականացման համար անհրաժեշտ նպատակային ֆինանսական միջոցները 04.06.2021թ-ի դրությամբ փոխանցվել և մուտքագրվել է Հայաստանի Հանրապետության ֆինանսների նախարարություն չպարզված հաշիվներին։
 «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքի 7-րդ հոդվածի 10-րդ կետի պահանջներից ելնելով՝ անհրաժեշտություն է առաջացել նշված գումարները կառավարության համապատասխան որոշմամբ հատկացնել Հայաստանի Հանրապետության արտաքին գործերի նախարարությանը՝ ծրագրի իրականացման նպատակով։ 2021թ. սեպտեմբերի 30-ի N1597-Ն որոշումով դրամաշնորհը հատկացվել է արտաքին գործերի նախարարությանը, սակայն, հաշվի առնելով ՅՈՒՆԵՍԿՕ-ի կողմից ծրագրի հաստատումից հետո դրամաշնորհի հատկացման ուշացումը և ծրագրի իրագործման համար ՅՈՒՆԵՍԿՕ-ի կողմից սահմանված վերջնաժամկետում դրա բոլոր բաղադրիչների իրագործման անհնարինությունը՝ ՅՈՒՆԵՍԿՕ-ում ՀՀ մշտական ներկայացուցչությունը կապ է հաստատել ՅՈՒՆԵՍԿՕ-ի դրամաշնորային ծրագրերի համար պատասխանատու ստորաբաժանման հետ և, ներկայացնելով իրավիճակը, խնդրել երկարաձգել ծրագրի իրագործման վերջնաժամկետը։ Արդյունքում, բացառության կարգով, վերջնաժամկետը երկարաձգվել է մինչև 2022թ․ մարտի 31-ը։ 

2․ Առաջարկվող կարգավորման բնույթը

Որոշման նախագծի ընդունմամբ կապահովվի ՅՈՒՆԵՍԿՕ-ի կողմից ֆինանսավորմամբ 2021-2022թթ. մասնակցության ծրագրի շրջանակներում համապատասխան թիրախային խմբերի, ինչպես նաև հասարակության լայն շերտերում մեդիագրագիտության հմտությունների զարգացման նպատակով «Մեդիա և տեղեկատվական գրագիտության քաղաքականության և ռազմավարության վերաբերյալ ազգային խորհրդատվություն» ծրագրի իրականացումը։


3․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՅՈՒՆԵՍԿՕ-ի Հայաստանի ազգային հանձնաժողովի և ՀՀ արտաքին գործերի նախարարության կողմից։

4. Պետական բյուջեի եկամուտներում և ծախսերում սպասվելիք փոփոխություններ:
Նախագծի ընդունման արդյունքում ՀՀ 2022 թվականի պետական բյուջեի եկամուտի և ծախսերի ծրագրային ցուցանիշներից յուրաքանչյուրը կավելանա համապատասխանաբար 7241.5 հազ. ՀՀ դրամով:

5. Կապը ռազմավարական փաստաթղթերի հետ.  Կառավարության 2021-2026թթ. ծրագիր, (4.3) 

«Հայաստանի Հանրապետության կառավարության 2021 թվականի դեկտեմբերի 23-ի N2121-ն որոշման մեջ փոփոխություն ու լրացում կատարելու մասին» Կառավարության որոշման նախագիծը համահունչ է ՀՀ Կառավարության 2021-2026 ծրագրի 4.3 կետով սահմանված նպատակին, այն է՝ նպաստել մեդիագրագիտության մակարդակի բարելավմանը։ 

